
БАСПАСӨЗ – РЕЛИЗІ

Қазақстан Республикасында экспорттық-импорттық валюталық бақылауды жүзеге асыру қағидаларына өзгерістер енгізу туралы


[bookmark: _GoBack]2025 жылғы «4» қараша			  	                         		      Астана қаласы


Қазақстан Республикасының Ұлттық Банкі «Қазақстан Республикасында экспорттық-импорттық валюталық бақылауды жүзеге асыру қағидаларына өзгерістер енгізу туралы[footnoteRef:1]» Қазақстан Республикасы Ұлттық Банкінің Басқармасы мен Қазақстан Республикасы Қаржы министрінің бірлескен қаулысы мен бұйрығынының жобасын әзірленгені туралы хабарлайды. [1:  «Қазақстан Республикасында экспорттық-импорттық валюталық бақылауды жүзеге асыру қағидаларын бекіту туралы» Қазақстан Республикасы Ұлттық Банкі Басқармасының 2023 жылғы 29 қыркүйектегі № 78 және Қазақстан Республикасы Премьер-Министрінің орынбасары – Қаржы министрінің 2023 жылғы 4 қазандағы № 1054 бірлескен қаулысы мен бұйрығына өзгерістер енгізу туралы»] 

Жоба ҚРҚМ Мемлекеттік кірістер комитеті, Ұлттық Банк және уәкілетті банктер арасында валюталық бақылау құжаттары бойынша қолданыстағы деректер алмасу сервистерінің қолданылу мерзімін 2026 жылғы 1 наурызға дейін ұзарту мақсатында әзірленді.
Қағидаларға сәйкес, 2026 жылғы 1 қаңтардан бастап МКК, Ұлттық Банк және уәкілетті банктер тауарларға арналған декларациялар мен тауарларды әкелу және және жанама салықтарды төлеу туралы өтініштер бойынша мәліметтерді күнделікті негізде алу, сондай-ақ электрондық шот-фактуралар бойынша ақпарат алмасу платформасын күнделікті режімде іске қосу арқылы жаңа форматтағы ақпараттық алмасуға көшуі тиіс. Бұған дейін аталған құжаттар бойынша ақпарат алмасу ай сайын және «сұрау-жауап» форматында жүзеге асырылған.
Уәкілетті банктерге ақпараттық жүйелерді интеграциялауды және оларды тестілеуді аяқтау үшін қосымша уақыт қажет. Осыған байланысты, 2026 жылғы 1 қаңтарда күшіне енуі тиіс Қағидалардың нормаларын 2026 жылғы 1 наурызға дейін кейінге қалдыру ұсынылады.
Қосымша түрде Қағидалардың жекелеген ережелерінің редакцияларын нақтылау және жетілдіруге бағытталған нүктелік түзетулер көзделген.

